
Annatotsiya. Mazkur maqola doirasida O‘zbekistonda olib borilayotgan ma’naviy-

ma’rifiy ishlar, ularning samaradorlik darajasi, aholining ijtimoiy ko‘rinishi, ijtimoiy-ma’naviy 

muhit holati haqida fikr yuritilgan. Yangi O‘zbekistonda davlat boshqaruv tizimini 

modernizasiyalash va rahbar kadrlarning ijtimoiy-axloqiy faolligini oshirish maslalari, 

boshqaruv kadrlarining axloqiy-estetik madaniyati rivojlanishini ta’minlovchi omillar, bugungi 

jamiyatni modernizasiya va isloh qilish, demokratik qadriyatlarga asoslangan fuqarolik jamiyati 

poydevorini mustahkamlash ahamiyati haqida so‘z boradi. Jamiyat hayotidagi ma’naviy-

ma’rifiy asoslarni mustahkamlash haqida aytib o‘tilgan.  

Kalit so‘z: Yangi O‘zbekiston, boshqaruv tizimi, modernizasiyalash, rahbar kadrlar, 

ijtimoiy-axloqiy faollik, rahbarning salohiyati, madaniyat, muomala qonun-qoidalari, etakchilik 

qobiliyati, shaxs va jamoa, ma’naviyat, ma’rifat, ijtimoiy himoya, ijtimoiy muhit, mafkura, 

yoshlar daftari, obod mahalla.  

SOCIAL-PHILOSOPHICAL ASPECTS OF INCREASING THE EFFECTIVENESS OF 

SPIRITUAL-EDUCATIONAL WORK IN UZBEKISTAN 

Abstract. This article discusses the spiritual and educational work being carried out in 

Uzbekistan, the level of their effectiveness, the social profile of the population, and the state of 

the socio-spiritual environment. The issues of modernizing the state administration system and 

increasing the socio-moral activity of management personnel in new Uzbekistan are discussed, 

the factors ensuring the development of the moral and aesthetic culture of management 

personnel, the importance of modernizing and reforming today's society, and strengthening the 

foundations of civil society based on democratic values. The strengthening of the spiritual and 

educational foundations in the life of society is discussed. 

Keywords: New Uzbekistan, management system, modernization, leadership, socio-moral 

activity, leader's potential, culture, rules of conduct, leadership skills, individual and collective, 

spirituality, enlightenment, social protection, social environment, ideology, youth notebook, 

prosperous neighborhood. 

СОЦИАЛЬНО-ФИЛОСОФСКИЕ АСПЕКТЫ ПОВЫШЕНИЯ ЭФФЕКТИВНОСТИ 

ДУХОВНО-ПРОСВЕТИТЕЛЬСКОЙ РАБОТЫ В УЗБЕКИСТАНЕ 

Аннотация. В статье рассматривается духовно-просветительская работа, 

проводимая в Узбекистане, уровень ее эффективности, социальный профиль населения, 

состояние социально-духовной среды. Будут обсуждены вопросы модернизации системы 

государственного управления в новом Узбекистане и повышения социально-нравственной 

активности управленческих кадров, факторы, обеспечивающие развитие нравственно-

эстетической культуры управленческих кадров, модернизация и реформирование 

современного общества, важность укрепления основ гражданского общества, 

основанного на демократических ценностях. Говорилось об укреплении духовных и 

образовательных основ общества. 

Ключевые слова: Новый Узбекистан, система управления, модернизация, 

лидерство, социально-нравственная деятельность, потенциал лидера, культура, правила 

поведения, лидерские качества, личность и коллектив, духовность, просвещение, 

социальная защита, социальная среда, идеология, молодежная тетрадь, благополучный 

микрорайон. 

 

Yangi O‘zbekistonda davlat boshqaruv tizimini modernizasiyalash va rahbar kadrlarning 

ijtimoiy-axloqiy faolligini oshirish dolzarb vazifalardan biri bo‘lib qolmoqda. Boshqaruv 

kadrlarining axloqiy-estetik madaniyatining rivojlanish omillarini aniqlash, ularning aloqadorlik 

tabiatini idrok etish asosida bu jarayon mohiyatini to‘g‘ri tushunish mumkin. Shu nuqtai 

nazardan, boshqaruv kadrlarining axloqiy-estetik madaniyati rivojlanishini ta’minlovchi omillar 

unga ta’sir ko‘rsatish mexanizmlari va xarakteriga ko‘ra rang-barangdir.  

Mustaqillik yillarida mamlakatimizda jamiyat hayotining ma’naviy-ma’rifiy asoslarini 

mustahkamlash, milliy istiqlol g‘oyasining asosiy tushuncha va tamoyillarini hayotga joriy etish, 

yurtdoshlarimiz, ayniqsa, yosh avlod qalbida Vatanimiz taqdiri va kelajagi uchun daxldorlik va 

mas’uliyat hissini oshirish, yot g‘oyalarga qarshi mafkuraviy immunitetni kuchaytirishga 

yo‘naltirilgan targ‘ibot tizimi shakllandi. Bu jarayonda Respublika “Ma’naviyat targ‘ibot 

markazi”, uning joylardagi tuzilmalari hamda Milliy g‘oya va mafkura ilmiy-amaliy markazi 

tomonidan muayyan ishlar amalga oshirilganini qayd etish lozim.  

Bugungi kunda dunyoda globallashuv jarayonlari kuchayib, tinchlik va barqarorlikka 

qarshi yangi tahdid va xatarlar tobora ko‘payib bormoqda. Bunday murakkab va tahlikali vaziyat 

sohada amalga oshirilgan ishlarni tanqidiy baholab, uning faoliyatini zamon talablari asosida 

takomillashtirishni taqozo etmoqda. Hammamizga ma’lumki, “ma’naviyat” va “ma’rifat” 

tushunchalarining ko‘pincha birgalikda qo‘llanishi ma’naviy-ma’rifiy ishlarda ta’lim va tarbiya 

uyg'unligini nazarda tutadi. Ayniqsa, ta’lim muassasalarida buning ahamiyati, dolzarbligi yuz 

barobarga oshadi. Aytib o‘tganimizdek, ma’naviyat bevosita ma’rifat tushunchasi bilan uzviy 

bog'liqdir. Chunki, bilish orqali juda ko‘p muammolarni bartaraf qilish mumkin.  

Ma’naviy-ma’rifiy ishlarni amalga oshirishda asosiy maqsad yoshlarni bo‘sh vaqtlarini 

mazmunli o‘tkazish, ularning ma’naviy, estetik ehtiyojlarini qondirish, ma’naviy dunyosini 

boyitish, vatanparvarlik, fidoyilik, mehnatsevarlik hissiyotlarini rivojlantirish, jamiyat 

taraqqiyotida o‘z o‘rnini egallashi, kelajakda jamiyatning faol a’zosi sifatida shakllanishi, ilmli, 

bilimli, zukko bo‘lishi kabi ulug' maqsadlar qo‘yilgan. Hozirgi kunda bunday ishlar ta’lim 

muassasalari bilan bir qatorda mahallalarda ham tashkil etilishi katta samara bermoqda.  

Mahallalalarda istqomat qilayotgan xalqimizni ma’naviy-ahloqiy tarbiyalash, ularning 

ma’rifiy va ijodiy qobiliyatlarini oshirish, dam olish va xordiq chiqarishini uyushtirish ham 

ma’naviy-ma’rifiy sohalarning ijtimoiy funksiyalarini belgilab bermoqda. O‘zbekiston 

Respublikasi Prezidentining o‘z lavozimiga kirishishiga bag‘ishlangan tantanali marosimdagi 

nutqidan: “Agar jamiyat hayotining tanasi iqtisodiyot bo‘lsa, uning joni va ruhi ma’naviyatdir.  

Biz yangi O‘zbekistonni barpo etishga qaror qilgan ekanmiz, ikkita mustahkam ustunga 

tayanamiz. Birinchisi - bozor tamoyillariga asoslangan kuchli iqtisodiyot. Ikkinchisi - 

ajdodlarimizning boy merosi va milliy qadriyatlarga asoslangan kuchli ma’naviyat” deya 

ta’kidlab o‘tgan. Ma’naviy­-ma’rifiy ishlar – keng ommani ma’naviy va ma’rifiy jihatdan 

tarbiyalash, ularning umumiy ma’naviy saviyasini yuksaltirish, ijodiy qobiliyatlarini 

rivojlantirish, bo‘sh vaqtlarini samarali o‘tkazishga ko‘mak beruvchi tadbirlar tizimini 

ifodalovchi tushuncha. Ma’naviy­-ma’rifiy ishlar mazmuni, maqsad-muddaolari har bir zamon 

va makonning ijtimoiy, siyosiy, iqtisodiy, madaniy-ma’rifiy, g‘oyaviy, mafkuraviy 

xususiyatlariga chambarchas bog‘liq holda shakllanadi. 

So‘ngi yillarda milliy g‘oyani shakllantirish, an’analarni qadrlash, urf-odatlar, milliy 

qadriyatlarni tiklash borasida ulkan ishlar amalga oshirildi. Ma’naviyat va ma’rifat sohalarida 

faoliyat yuritayotgan o‘qituvchilar va shifokorlar, olimlar va ziyolilar, madaniy oqartuv 

muassasalari va boshqa sohalardagi mutaxassislarning ijodiy faoliyati uchun keng imkoniyatlar 

yaratildi. Hozirgi zamon, hayot talabiga binoan ma’naviy-ma’rifiy ishlarni yangi, davr talabi va 

manfaatlariga mos takomillashgan tizimi shakllantirildi. Bunda ta’lim tizimi, muzeylar, 

madaniyat uylari va saroylari, axborot resurs markazlari, madaniyat va istirohat bog‘lari 

ommaviy muassasalar sifatida millionlab aholiga ma’naviy-ma’rifiy xizmat ko‘rsatmoqdalar.  

Yurtimizda ma’naviy-ma’rifiy muhitni yanada yaxshilash, ming yillar mobaynida uning 

bag‘rida sayqallanib kelayotgan ibratli an’ana va qadriyatlarni targ‘ib-tashviq etish borasida 

ko‘plab tadbirlar tashkil etilmoqda. Shu mavzuda ilmiy-ommabop, publitsistik asarlar, hujjatli 

filmlar va teleko‘rsatuvlar yaratilib, turli ko‘rgazmalar tashkil qilinmoqda. Bu sohadagi 

ma’naviy-ma’rifiy ishlarning yo‘nalishi har bir kishi ongi va qalbiga milliy g‘oyani singdirish, 

barkamol avlodni voyaga yetkazish, ezgulik, bag‘rikenglik, insonparvarlik, mehr-oqibat, iymon-

e’tiqodni tarbiyalashga, ma’naviyatning milliy-etnik asoslari va zamonaviylikni 

uyg‘unlashtirishga qaratilgan. Davlatimiz rahbari ta’kidlaganidek, “Bir ziyoli-bir mahallaga 

ma’naviy homiy “tamoyili asosida har bir mahallaga professor-o‘qituvchilar va taniqli ziyolilarni 

jalb etish, ularning bu ishga mas’uliyat va kuyunchaklik bilan yondashishga erishish muhim 

ahamiyatga egadir”.  

Oliy ta’lim muassasalari rektorlari joylardagi hokimlar bilan birgalikda bunday jonkuyar 

domlalarni munosib rağbatlantirib borish choralarini kórish kerak.  Shu bois ham mamlakatimiz 

Prezidenti tomonidan “Ma’naviyat fidoiysi” ko‘krak nishoni ta’sis etildi. Bugungi kunda 

mamlakatimiz taraqqiyoti va xalqimiz farovonligini yuksaltirishda birorta masala e’tibordan 

chetda qolmayapti. Chunki, xalq bilan davlat organlari yaqinlashdi. Kattami yoki kichik 

mutasaddilar zimmasiga sharafli va mas’uliyatli vazifalar yuklatildi. Qayerdaki, kamchilik bo‘lsa 

aniqlanib, muammolar bartaraf etilyapti. Shuning bilan bir qatorda davlatimiz rahbari tashabbusi 

bilan “mahallabay” ishlash tizimining joriy etilishi yurtimizda aholi farovonligini yuksaltirish, 

bandligini ta’minlash hamda daromadini yaxshilashga xizmat qilmoqda. Qolaversa, ushbu tizim 

doirasida aholining ma’naviy-ma’rifiy dunyoqarashini kengaytirish masalasiga ham alohida 

e’tibor qaratilmoqda. Jamiyatning ijtimoiy hayot sohasini jamiyatning tizimli ravishda tashkil 

etilgan qismi sifatida tavsiflash mumkin, bunda odamlarning tarixiy va ijtimoiy guruhlari 

ularning ijtimoiy mavqei, jamiyat hayotidagi o‘rni va roli to‘g'risida o‘zaro ta’sir o‘tkazadilar. U 

o‘z ichiga quyidagilarni oladi: sinflar va ijtimoiy qatlamlar, guruhlar, millatlar va millatlarning 

manfaatlari, jamiyat va shaxs o‘rtasidagi munosabatlar, mehnat va yashash sharoitlari, sog‘liq va 

bo‘sh vaqt. Jamiyatning ijtimoiy hayoti sohasi - bu nisbatan mustaqil, ajralmas quyi tizim bo‘lib, 

u odamlarning muayyan ijtimoiy hamjamiyatlar a’zosi sifatida faoliyati va ularning jamiyatdagi 

mavqeining tengligi va tengsizligi nuqtai nazaridan ular o‘rtasida yuzaga keladigan munosabatlar 

bilan tavsiflanadi. Jamiyatning boshqa sohalari qatorida ijtimoiy hayot sohasining muhim roli 

ijtimoiy faoliyat va munosabatlarda turli ijtimoiy jamoalarning hayotiy vaziyatida tenglik yoki 

tengsizlik o‘lchovi amalga oshirilayotganligi bilan belgilanadi. Bu to‘g‘ridan-to‘g‘ri ijtimoiy 

adolat tamoyilini amalga oshirish darajasida aks etadi. Shu sababli ijtimoiy hayot sohasini 

yanada rivojlantirish - chuqur o‘zgarish yo‘liga qadam qo‘ygan jamiyatimizni 

takomillashtirishning asosiy vazifalaridan biridir. Ijtimoiy siyosat mamlakatimizda davlat 

siyosatining eng muhim ustuvor yo‘nalishlaridan biri bo‘lib qolmoqda. Ijtimoiy qo‘llab-

quvvatlashning aniq manzilli xususiyatga ega ekani har bir muhtoj insonga uning real ehtiyojini 

hisobga olgan holda yordam ko‘rsatish imkonini bermoqda. Bunda ushbu toifaga mansub hech 

bir inson e’tibordan chetda qolmasligiga alohida ahamiyat qaratilmoqda. Shu asosda 

jamiyatimizning ijtimoiy manzarasi butunlay o‘zgarmoqda, samarali boshqaruvning natijadorligi 

oshmoqda, eng muhimi, odamlarning hayotga, mehnatga, o‘zining taqdiri va ertangi kunga 

ishonchi ortmoqda.  

Yurtimizda ijtimoiy muammolarni hal etishning mutlaqo yangi va o‘ziga xos tizimi 

yaratildi. Keyingi paytda “temir daftar”, “ayollar daftari”, “yoshlar daftari”, “mahallabay” va 

“xonadonbay” ishlash usullari aynan shu maqsadda joriy etilmoqda. Shu asosda muammoga oid 

mavhum ko‘rsatkichlar emas, balki yordam va ko‘makka muhtoj har bir oila va fuqaroning, 

xotin-qizlar, yoshlarning muammolari o‘z joyida aniq o‘rganilmoqda, ular vaqtida va samarali 

hal etilmoqda. Bugungi kunda xalq farovonligini, odamlarning hayot darajasini har tomonlama 

oshirish, buning uchun yangi ish o‘rinlari, daromad manbalarini yaratish, kambag‘allikni 

qisqartirish, qishloq va shaharlarimizni obod qilish iqtisodiy strategiyamizning eng muhim 

yo‘nalishlaridan biri bo‘lib qolmoqda. Keksalar, nogironlar, og‘ir ahvolga tushib qolgan 

insonlarni qo‘llab-quvvatlash, ularga mehr va muruvvat ko‘rsatish kabi ezgu an’analar bugungi 

kunda yangicha ma’no-mazmun, amaliy harakatlar bilan boyib, takomillashib bormoqda. “Bu 

borada, ayniqsa, “Obod qishloq”, “Obod mahalla”, “Besh muhim tashabbus”, “Har bir oila – 

tadbirkor”, “Yoshlar – kelajagimiz” kabi dasturlar o‘z ijobiy natijasini bermoqda. Birgina “Obod 

qishloq” va “Obod mahalla” dasturlari doirasida 2023 yilda barcha shahar va tumanlardagi jami 

8 mingga yaqin qishloq va mahallada qurilish, ta’mirlash va obodonlashtirish ishlari amalga 

oshirilmoqda”.  

O‘zbekistonda inson qadri davlat siyosatining poydevoridir. Xususan, bunda aholini 

ijtimoiy himoya qilish masalasi alohida ahamiyatga ega. Davlatimiz tomonidan kam 

ta’minlangan oilalar, ayollar, yoshlar, keksalar, shuningdek, nogironlarga har tomonlama yordam 

ko‘rsatilmoqda. Ko‘rsatilayotgan yordam manzillidir, ya’ni faqat ehtiyojmand odamlarga 

beriladi. Uning maqsadi odamlarga hayotdagi qiyin damlarni yengib o‘tishga yordam berish, 

ularda kelajakka ishonch uyg‘otishdir.  

Mamlakatdagi kambag‘allikni bartaraf etish yo‘llaridan biri bo‘lgan – ijtimoiy himoya 

samaradorligini oshirish faqatgina kompleks yondoshuvlar orqaligina amalga oshirilishi 

mumkin. So‘nggi yillarda kambag‘allikni yengishga hissa qo‘shadigan boshqa sohalarda ham 

salmoqli sa’y-harakatlar amalga oshirildi. Ularga yangi ish o‘rinlari yaratish va tadbirkorlikni 

qo‘llab-quvvatlash, qishloq joylari va qishloq xo‘jaligini rivojlantirish, qishloq joylarda 

infratuzilmani takomillashtirish, sog‘liqni saqlash, kasb-hunar ta’limi va tarbiyasini yaxshilash 

hamda iqtisodiy migratsiya kiradi. Bu sohalarda oxirgi yillarda amalga oshirilayotgan ijobiy 

o‘zgarishlar mamlakatimizning uzoq muddatli kambag‘allikni qisqartirish dasturining muhim 

qismi hisoblanadi. 

Xulosa qilganda, jamiyatni boshqarishda shaxs va jamoani tarbiyalash muhim 

vazifalardan biri bo‘lib, bugungi jamiyatni modernizasiya va isloh qilish, demokratik 

qadriyatlarga asoslangan fuqarolik jamiyati poydevorini mustahkamlashda muhim ahamiyat kasb 

etadi.  

Chunki, ijtimoiy-siyosiy jihatdan etuk shaxs jamoa muvaffaqiyatini ta’minlagani singari, 

sog‘lom tafakkurli shaxslar majmuasidan iborat jamoa jamiyatning ijtimoiy-iqtisodiy, siyosiy, 

madaniy va ma’naviy yutug‘ini ta’minlashi muqarrardir. Shu jihatdan ham jamoa etakchisi shaxs 

va jamoada ma’naviy jihatdan sog‘lom kayfiyatni rivojlantirishga, g‘oyalar kurashi ketayotgan 

bir sharoitda zararli g‘oyalarga qarshi jamoada, uning boshlang‘ich asosi hisoblangan shaxs 

tafakkurida kuchli immunitetni rivojlantirishga mas’uldir. Zero, immunitet tanqisligi sharoitida 

yot g‘oyalar suqilib kirishga moyillik ko‘rsatishi mumkindir 

